
ЕИБ НАКРАТКО
Европската инвестициска банка (ЕИБ) е банката на Европската Унија 
и еден од најголемите обезбедувачи на финансии за климатски 
активности во светот.

Од нашето основање во 1958 година, ЕИБ инвестираше над билион евра 
во проекти во Европа и во земјите ширум светот. И додека климатските 
активности се голем дел од нашите активности, се фокусираме и на 
животната средина, развојот, иновациите и вештините, малите и средни 
претпријатија (МСП), инфраструктурата и кохезијата.

Европскиот инвестициски фонд (ЕИФ), кој е дел од групацијата ЕИБ, е 
специјализиран за поддршка на МСП, обезбедувајќи финансирање за 
нови бизниси, раст, иновации, истражување и развој, вработување и 
регионален развој.

ЕИБ работи со други институции на ЕУ за поттикнување на европската 
интеграција, промовирање на развојот во Европската Унија и поддршка 
на политиките на ЕУ. Ширум Европа, нашите инвестиции ги зближуваат 
земјите од ЕУ.

Нашата работа се протега и надвор од Европа во повеќе од 160 земји. 
Преку ЕИБ Глобално, којшто е основан во 2022 година за да го зголеми 
влијанието на нашите развојни финансии, помагаме при справувањето 
со глобалните предизвици и поттикнуваме раст и можности во целиот 
свет.



инвестиции поддржани од 
групацијата ЕИБ

собрани на пазарите на 
обврзници

иновации, дигитална 
технологија и знаење

финансирање на 
групацијата ЕИБ

мали и средни 
претпријатија

зелено финансирање

одржлива енергија и 
природни ресурси

луѓе пијат  
побезбедна вода

работни места за мали и 
средни претпријатија

320 
милијарди 

евра

87,85 
милијарди 

евра

49 
милијарди 

евра

49,8 
милијарди 

евра

20 
милијарди 

евра

26,8 
милијарди 

евра

19,76 
милијарди 

евра

4,9  
милиони

5,4  
милиони

НАШЕТО ВЛИЈАНИЕ ВО 
2023 ГОДИНА



домаќинствата со 
електрична енергија

дополнителни патувања  
со јавен превоз

луѓе кои добиваат подобри 
здравствени услуги, 

вклучително и вакцинација

луѓе имаат корист од 
подобрената инфраструктура

луѓе заштитени  
од поплави

инсталирани или надградени 
далноводи

5G претплати

обновлив капацитет за создавање 
електрична енергија

инсталирани паметни 
енергетски броила

1,5  
милиони 21.700 MW

13,8 
милиони

11,6 
милиони

130,6 
милиони

17,3 
милиони

254  
милиони

42.988 км 13  
милиони

Финансирањето на ЕИБ во 2023 година изнесуваше 
75,14 милијарди евра, вклучително и 8,44 милијарди 
евра од ЕИБ Глобално

https://www.eib.org/en/about/key-figures


Спортскиот и рехабилитациски комплекс Колос 
за лица со посебни потреби беше отворен во мај 
2023 година во Решетиливка, Украина, по обемната 
реконструкција поддржана од ЕИБ.



ПОДДРШКА ЗА 
УКРАИНА
Целосната руска инвазија на Украина продолжува да предизвикува 
ужасни страдања, масовно уништување на инфраструктурата, 
градовите и заедниците и големо нарушување на економијата. ЕИБ 
стои рамо до рамо со украинските власти и народот на Украина. Ние 
поддржуваме независна Украина.

Како дел од координираниот одговор на ЕУ и меѓународната заедница 
на оваа криза, банката мобилизираше финансиска поддршка преку 
Пакетот за солидарност на ЕИБ за Украина за да и помогне на владата 
да ги задоволи итните потреби за ликвидност, обезбедувајќи дека 
храната, медицинските материјали и горивото ќе останат достапни за 
Украинците.

Помошта обезбедена од ЕИБ во 2023 година се фокусираше на 
Фондот ЕУ за Украина, кој дава помош во сите сектори, вклучително и 
инвестиции во ризичен капитал за приватниот сектор.

Земјите-членки на ЕУ ветија повеќе од 400 милиони евра за овој фонд на 
ЕИБ за сектори како што се здравството, транспортот, образованието, 
кибербезбедноста, критичната социјална инфраструктура и приватниот 
сектор.

Друга помош од ЕИБ за Украина вклучува:

•  гаранција од ЕУ што и овозможува на банката да стави на 
располагање финансирање од 100 милиони евра за брзо 
закрепнување, како на пример за поправки на општинската или 
енергетската инфраструктура;

•  100 милиони евра советодавна и техничка помош од сопствените 
средства на ЕИБ за да и помогне на Украина да подготви проекти  
за закрепнување.

http://www.eib.org/ukraine


Логистичката компанија CTP ги претвора покривите на своите 
објекти во огромни фарми за соларна енергија, намалувајќи 
ги трошоците и емисиите за своите закупци. ЕИБ ја поддржа 
CTP со заем од 200 милиони евра во 2023 година.



КЛИМА  
И ЕНЕРГИЈА
Климатските промени се најголемиот глобален предизвик на нашата 
генерација. Постигнувањето на климатските цели ќе ја одреди 
благосостојбата на нашите деца. Климатските и енергетските цели 
на ЕИБ поставуваат нови стандарди во Европа и пошироко. Ние не 
поддржуваме проекти со фосилни горива и посветуваме повеќе од 
50 % од нашите инвестиции на климатските активности и одржливоста.

Инвестициите на ЕИБ ја поддржуваат зелената транзиција. Како 
климатска банка на ЕУ, ЕИБ помага во исполнувањето на обврските од 
Парискиот договор, меѓународниот договор за климатски промени, 
како и Целите за одржлив развој на Обединетите нации. Ветивме 
1 билион евра инвестиции за климата и животната средина до 2030 
година и сме на пат да ја исполниме таа цел.

Операциите на ЕИБ го забрзуваат зелениот раст и декарбонизацијата 
на економиите. Ние поддржуваме проекти за енергетска ефикасност 
и обновливи извори на енергија, кои помагаат да се намалат емисиите 
на јаглерод и да се зајакне нашата енергетска безбедност.

Инвестициите на ЕИБ, исто така, се борат против ефектите од 
климатските промени врз ранливите заедници, заштитувајќи ја 
биолошката разновидност и промовирајќи одржливо земјоделство. 
Ги зачувуваме природните ресурси и ја правиме животната средина 
безбедна за идните генерации.

Секој проект што ЕИБ го поддржува, без разлика дали се работи за 
иновации, мали бизниси или инфраструктура, мора да биде усогласен 
со нашите климатски цели. Ги поддржуваме проектите што ја штитат 
животната средина во која ќе живеат нашите деца, дури и додека 
иновираме за да ја направиме нивната иднина попросперитетна.

https://www.eib.org/climate


Холандската 
компанија Rocsys 

доби заем од 
18 милиони евра од 

ЕИБ во 2023 година за 
да развие опрема за 

роботска рака која ги 
поврзува каблите за 

полнење со возилата 
користејќи сензори 

на допир за да ги 
имитира човечките 

активности.



ИНОВАЦИИ
Иновацијата е срцето на човечкиот напредок. Таа ја подобрува 
благосостојбата, поттикнува просперитет и им користи на идните 
генерации. Таа е клучна за економскиот раст и вработувањето.

Групацијата ЕИБ е посветена на рушење на инвестициските бариери 
и помагање на Европската Унија да ја преземе водечката улога 
во следниот бран на иновации. Иновациите ја одржуваат Европа 
конкурентна и создаваат работни места со висока вредност. ЕИБ ги 
поддржува многуте фази на иновации, поддржувајќи ги идеите што го 
подобруваат животниот стандард.

Ние поддржуваме големи истражувања и развој, како и мали 
специјализирани фирми. Нашите инвестиции во сектори како 
што се телекомуникациите, воздухопловството, медицината и 
дигитализацијата се валидација што привлекува дополнително 
финансирање од приватниот сектор за тие проекти.

Со заемите од ЕИБ, универзитетите ги градат и прошируваат своите 
истражувачки капацитети. Стартапите го зголемуваат својот персонал 
и ја подобруваат својата опрема. Врвните идеи се претвораат во 
деловни успеси.

https://www.eib.org/innovation


Во 2023 година, заем од 1 милион 
евра од ЕИБ помогна во поправката 
на училиштето В.И. Вернадски во 
Полтавската област, Украина.



ИНКЛУЗИВНОСТ
ЕИБ ги поттикнува малите бизниси и младите луѓе и ги поддржува 
жените претприемачи, давајќи им пристап до заеми и обука. Ние 
им овозможуваме на луѓето со ниски приходи, самовработените и 
микропретпријатијата да добијат финансии и деловни совети за да се 
уверат дека нивните проекти ќе успеат.

ЕИБ ја прошири својата поддршка за локалните микрофинансиски 
институции во регионите каде луѓето често немаат пристап до банките. 
Кога луѓето можат да добијат кредит, бизнисите вработуваат повеќе 
работници, жените стануваат независни, раселувањето се намалува и 
домаќинствата можат да излезат од сиромаштијата.

Ние се грижиме никој да не е оставен сам на себе. Обезбедуваме 
безбедни, енергетско-ефикасни домови за населението со пониски 
приходи. Нашите инвестиции создаваат можности ширум светот за 
руралните заедници и за жените и децата.



ЕИБ одобри заем од 750 милиони евра во септември 2023 
година за рехабилитација на речиси 22 километри приградски 
железнички линии во Александрија, додавање нови вагони, 
реновирање на станиците и претворање на дизел моторите во 
системи со електричен погон.



ЗАЛОЖБА И 
ЕКСПЕРТИЗА ЗА 
ОДРЖЛИВА ИДНИНА
ЕИБ одговара пред граѓаните на ЕУ. Таа поддржува проекти што 
ги промовираат приоритетите и целите на Европската Унија, 
вклучително климатска и еколошка одржливост, иновации и вештини, 
инфраструктура, МСП, кохезија и развој.

Нашиот персонал вклучува економисти, инженери, финансиски 
аналитичари и специјалисти за климата кои секојдневно работат со 
локални експерти, институции и влади ширум светот.

ЕИБ е финансиски автономна и собира пари со издавање обврзници 
на меѓународните пазари на капитал. Нашиот одличен кредитен 
рејтинг значи дека можеме да собереме средства со добри стапки, а 
овие придобивки ги пренесуваме на нашите клиенти.

Вообичаено, не позајмуваме повеќе од половина од цената на проектот. 
Вклучувањето на ЕИБ е дизајнирано да служи како катализатор за 
привлекување на приватниот сектор, зголемувајќи ги инвестициите.

Експертите за пазари на капитал на ЕИБ создадоа и развија зелени и 
одржливи пазари на обврзници. Ние сме најголемиот наднационален 
издавач на зелени обврзници, кој поддржува обновливи извори на 
енергија, енергетска ефикасност, чиста вода и канализација.

http://www.eib.org/investor_info


Во 2023 година, ЕИБ соработуваше со Европската 
комисија и Фондацијата Бил и Мелинда Гејтс за да 
ги покрие вакцинациите против детска парализа за 
речиси 370 милиони деца секоја година во Африка.



ЕИБ ГЛОБАЛНО
Големите предизвици и можности на денешницата се глобални 
бидејќи сите наши економии се меѓусебно поврзани. Просперитетот 
во еден регион промовира просперитет насекаде.

ЕИБ Глобално, развојниот огранок на ЕИБ, ги носи сите ресурси на 
банката за да ги поддржи своите операции надвор од Европската 
Унија. Тој е дизајниран да поттикне силни, фокусирани партнерства 
со Тимот Европа, составен од земјите-членки и институциите на ЕУ за 
управување и финансирање.

Како дел од Тимот Европа, ја поддржуваме Глобалната порта, европската 
стратегија за инвестирање во одржливи, висококвалитетни проекти 
низ целиот свет кои се добри за луѓето и за планетата.

ЕИБ Глобално е на добар пат да овозможи барем една третина од 300 
милијарди евра во инвестиции што Глобалната порта се стреми да ги 
мобилизира до 2028 година. Ова ќе помогне да се поддржат проектите 
кои се фокусирани на дигитализацијата, помагајќи да се одговори на 
предизвиците на климатските промени, чистата енергија, здравството, 
образованието и транспортот.

ЕИБ Глобално нè зближува до локалните луѓе, компаниите и 
институциите, споделувајќи го знаењето од секторот на ЕИБ и 
обезбедувајќи независни совети. Овие советодавни услуги можат да 
ги придружуваат финансиските производи на банката, а исто така 
може да се понудат и независно од какво било финансирање.

ЕИБ Глобално функционира преку ефикасна соработка со нашите 
партнери и корисници, развојните финансиски институции и 
граѓанското општество. Целта е: поголемо влијание од нашето 
финансирање.

http://www.eib.org/global






Групацијата ЕИБ ја сочинуваат Европската инвестициска банка (ЕИБ) и 
Европскиот инвестициски фонд (ЕИФ).

ЕИБ е банката на Европската Унија. Таа е еден од најголемите мултилатерални 
заемопримачи и заемодавачи во светот. Со седиште во Луксембург, банката 
има мрежа на локални и регионални канцеларии во Европа и пошироко.

ЕИФ ги поддржува малите бизниси преку подобрување на нивниот пристап 
до финансии во Европа и во некои земји надвор од Европа. ЕИФ дизајнира 
и развива капитал за вложување и раст, гаранции и микрофинансиски 
инструменти за да ги промовира иновациите и вработувањето.

ЕИБ Глобално е меѓународен развоен огранок на ЕИБ. Посветен е на 
финансирање климатски активности, иновации и одржливост низ целиот 
свет.

